MESAĜOJ DE ZAMENHOF

Elektitaj proverboj el lia Proverbaro

(kompleta kolekto kun 26600 proverboj kaj diraĵoj

troviĝas ekz. en

http://eo.wikiquote.org/wiki/Zamenhofa_proverbaro)
Elektitajn proverbojn eblas printi, distondi

kaj proponi al partoprenantoj de la aranĝo por elekti

kiel mesaĝon – privatan aŭ publikan por legi al la aliaj

Ŝiru rozojn en somero, ĉar en vintro ili ne estos.

Fiŝo granda naĝas profunde.

Nur tiu ne eraras, kiu neniam ion faras.                   

Espero kaj pacienco kondukas al potenco.

Sen gutoj malgrandaj maro ne ekzistus.

Kontentigi ĉiujn eĉ anĝelo ne povas.

Vivu, progresu, sed lerni ne ĉesu.
Nek ĝojo, nek malĝojo daŭras eterne.

Ne sama la vento blovas konstante.

Post vetero malbela lumas suno plej hela.

Kontraŭ doloro helpas bona humoro.

Kiu iras trankvile, iras facile.

Dio al vi donis, por ke vi povu doni.

Rajdi sur ĉevalo oni ne lernas sen falo.

Pli bone estas ŝviti ol tremi.

Faru hodiaŭ, kion vi povas,
morgaŭ vi eble okazon ne trovos.

Vespere ĝuu lunon, sed ne serĉu la sunon.

Se vi prenis la violonon, prenu ankaŭ la arĉon.

Unu hako kverkon ne faligas. 
El malgrandaj akveroj fariĝas grandaj riveroj.

